ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅՈՒՆ, ԿԱՌԱ​ՎԱ​ՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
ՀՀ կառավարության որոշման նախագծով նախատեսվում է «Լու​սան​շան» ՊՈԱԿ, Տեխնիկական անվ​տան​գության ազգային կենտրոն ՊՈԱԿ, Անաս​նաբու​ժա​սանի​տա​րիայի և բուսասանիտարիայի ծառայու​թյուն​ների կենտրոն  ՊՈԱԿ, «Հանրապետական անաս​նա​բուժասա​նի​տա​րական և բու​սասանիտարական լաբորատոր ծառայություն​նե​րի կենտ​րոն ՊՈԱԿ, Պատմամ​շա​կու​թային արգելոց – թանգարանների և պատմական միջավայրի պահպանության ծառա​յություն ՊՈԱԿ և «Մատե​նա​դարան» Մ. Մաշտոցի անվան հին ձեռագրերի գիտահետազոտական ինստիտուտ» հիմ​նադ​րա​մին պետական բյուջեից հատկացնել համապատասխան գումարներ այդ կազմակերպությունների մոտ ավե​լացված արժեքի հար​կի գծով առաջացած հարկային պար​տա​վո​րու​թ​յու​նը մարելու նպատակով:

Ավելացված արժեքի հար​կի գծով հարկային պար​տա​վո​րու​թ​յու​նները այդ կազմակերպությունների մոտ առաջադրվել են ՀՀ պետական եկամուտների կոմիտեի կողմից սահմանված կարգով իրականացված բյուջեի հետ փոխհարաբերությունների և հարկային մարմնի կողմից վերահսկվող ՀՀ օրենսդրության առանձին պահանջների կատարման ճշտության ստուգման (համալիր հարկային ստուգման) արդյունքներով: Այդ պարտավորությունները վերաբերում են կազմակերպությունների կողմից պետական բյուջեից ստացված սուբսիդիաների և դրամաշնորհների հաշվին իրականացված ԱԱՀ-ով հարկման ենթակա գործարքների մասով ԱԱՀ-ի գծով և հարկային օրենսդրու​թյամբ սահմանված կարգով այդ պարտավորության մասով պատասխանատվության կիրառման արդյունքում առաջադրված գումարներին:
